
IX PROOEMIUM

Differt ergo hic liber a magnis illis multique sudoris lexicis nomi-
num Romanorum Graecorumque, quae sunt in bibliothecarum plu-
teis recondita, atque etiam a tenuloribus indicibus, vulgari sermone
compositis, in quibus minor cura intenditur ad philologam doctrinam
quam ad explicandam rerum memoriam, quam singula nomina solent
movere. De hisce autem operibus quasi florida et varia deprompsi, ut
suis locis annotatur.

Non igitur mens fuit quasi fastos conscribere vel civium album con-
ficere, sed e philologorum officinis proferre opusculum in usum eorum,
qui Latine loquuntur vel scribunt. Quod non quidem praefidente animo
in vulgus emitto, cum mihi conscius sim esse materiam multiplicem
neque huiusmodi, ut omnibus numeris umqguam possit absolvi. Atta-
men haec difficultas non deterruit a scribendo, « prima enim sequen-
tem », ut ait Cicero, « honestum est in secundis tertiisque consistere » 3.

X %k Xk

Quae supra exposul, praefatus sum, cum in eo esset, ut hoc lexi-
con primum ederetur. Quod multorum cum probatione acceptum est ac
satis brevi tempore omnia eius exemplaria divendita. Paulum retrac-
tatum pluribusque auctum nominibus, id nunc foras datur secundo.

CAROLVS EGGER Abbas

3 Or. 1. - Contra rationem, quam in nominibus Germanicis ad aures Latinas
accommodandis secutus sum, perperam hic profertur locus Morcelli: « Ne ii tibi
probentur velim, qui nominibus quibusdam, ut latine illa et puriter efferant,
non modo extremam inflectunt aptantque syllabam, sed alias etiam deturbant :
quo fit ut qui modo Ruggerius erat, repente Rogerius exsistat, et quli Gulielmus,
nova etiam littera inducta, Willelmus » (De stil. inser. Lat. II, p. 3, ¢. 1, n.2). Fuit
enim Morcellius Latinitatis scriptor politus et elegans, non autem philologus, ut
ex allatis ab eo exemplis (quae sunt nomina Germanica in vulgaris linguae Italicae
rationem traducta) plane perspicitur.

in indicibus, vulgari sermone conscriptis, plerumque solent inveniri;
gquae si in Latinam rationem transferuntur, id culusque arbitratu saepe
fieri videmus. Qua de causa in commentariis, qui Latinitas inseri-
buntur, pluries de quibusdam nominibus recte scribendis !, non sine le-
gentium probatione, tractavi.

Totum igitur hoc negotium aggressus, lexicon nominum virorum
et mulierum componere institui, confisus Latine scribentibus vel lo-
quentibus litterarumque Romanarum studiosis rem neque Iiniucun-
dam neque inutilem me facturum.

Quo in opere efficiendo has mihi praestitul rationes : illuc enim ea
solum congessi nomina, quibus viri mulieresque temporibus nostris
solent appellari ; quorum rectum exarandorum modum ut ex critices
praeceptis statuerem, non modica mihi cura fuit.

Nominum deinde declinationem in casus, praesertim cum de verbis
Graecanicis agebatur, haud neglexi, id quod legentibus non parvo usui
fore arbitratus sum.

Praeterea omnium fere nominum originem, ut fiert potuit, expli-
care conatus sum, communem etiam fontem Indicum-Europaeum,
unde manarent, saepe retegens; quo itidem liber satis videtur com-
mendari, quandoquidem Tullius non perperam asseverat: « Verborum
etiam explicatio probatur, id est qua de causa ita essent nominata,
quam etymologiam appellant » 2.

Ut autem e plurimis nationibus sermonis Romanl amatores hoc
libro uti possent, nomina vulgaria, quae essent Latine reddenda, non
una sed pluribus ac saepe quinque linguis, prout consuetudo suadebat,
expressi.

Quoniam vero usus vulgaris nominum virilium ac muliebrium sin-
gulis in linguis nequit certis finibus circumscribi, non mihi suscenseat
lector, si forte aliquod nomen suo sermone patrio non inveniat scrip-
tum. Qui haud gravatim se expediet, cum sint nomina fere omnia cogna-
tione inter se coniuncta, ita ut hac in re ab alia lingua ad aliam revo-
carl possit.

1 Cf. 1, 1953, pp. 308-311 ; II, 1954, pp. 76-78 ; I11, 1955, pp. 62-66 ; 1V, 1956,
Pp. 63-64.
? dead. 1V, 8 ; Cf. Varr. L. L., VII, 109 ; Quint., I, 6 ; Gell.,, XIX, 15.

Dixerit aliquis nimia in vulgus numero iam edita esse lexica Latina.
quorum alia, a viris scientia et copia insignibus condita, sibi superesse
neque desinere multam afferre utilitatem, alia vero, scilicet tenuioris
ingenii monumenta, oblivione breve post tempus obrui.

Est autem prae nobis ferendum studium, quod in lexicis conscri-
bendis versatur, dummodo, qui ad id incumbit, subtiliorem doctrinae
rationem persequatur, fine terminari numquam. Nullus enim est liber,
immo nullum est corpus ponderosum, quo omnia verba Latina cete
raque eo pertinentia, praesertim si codicum fidem spectes, continean-
tur. Ut ergo in altioribus disciplinis, quas mens humana totas com-
plecti nullo modo potest, aliam alius excolit atque uni praeter ceteras
aliquis studet — quo e singulari opere commoda plurima solent pro-
ficisci — sic in lexicis quoque exarandis utiliter factum est.

Ei ergo, qui in intimum, ut ita dicam, Latinitatis sacrarium cupit
penetrare, praesto sunt huiusmodi lexica peculiaria, ut ea quae sin-
gillatim pertinent ad opera Ciceronis, ad scriptores christianos, ad
historiam, archaeologiam, mythologiam aliasque antiquitatis disci-
plinas ; nec ei desunt lexica, quae spectant ad usum ac delectum ver-
borum, ut Krebsii Anttbarbarus, vel ad res novas interpretandas, ut
A. Bacci, Lexicon eorum vocabulorum quae difficilius Latine redduntur.

Cum igitur hoc genus instrumenta habeantur in procinctu, videtur
tamen { desiderari {manualis liber, quo nomina virorum et mulierum,
communi usu recepta, sint in litteram digesta.

Quorum "non pauca veteribus etiam Graecis ac Romams erant
usitata, plurima vero medio, ut appellant, aevo facta sunt, a Germa-
nico fonte vel aliunde derivata, alia denique recentior induxit aetas,
commenticia saepe et a poetis fabularumque seriptoribus quasi mutuo
accepta. Priora quidem in amplis voluminibus, recondita doctrina
refertis, una cum verbis geographiae propriis recensentur, cetera vero





EPUB/image_0002_00.jpeg
QUAE PROPRIETATIS IVRA
LEGIBVS SANCIVNTVR
EA SIBI VINDICAT LIBRI EDITOR

© Copyright by Editrice Studium, 1963
Stampato in Italia. Printed in Italy





